ANA

Uzaqlarda asret çeke ana

Kence oğlunı körmek istep.

Qapığa çıqa, öküne, yana,

Yolculardan taze haber beklep.

Mektüp kele: kene öpke, qayğı;

Sağlığımnı soray ğarip, menden.

“Kel, oğlum, yaqında kelse, aydı!

Bugün sağım, yolcum men tezden...”
Bavrıma oq kibi qadala sözleri,

– Ne yaptım, deyim men, anamnı muğayttım!

Aldımda canlana onıñ saf közleri...

Aqılsız oldım men. Qalbine ot qattım.

Aqranlarnı unutqanım, endi,

Eygidi sizni, yaşlıq çağlar, ey!

Anamnıñ sofada aytqan serbest

Türküleri qulağımda iñley.

Cefalı qışnıñ bir gecesinde

Yolğa çıqam ayanlap, coşıp.

Bulğaqlı dağlarnıñ töpesinde

Kiyikler uluy suvuqtan üşüp.

Qaranlıqta qandili sönmegen

Evniñ penceresini qaqam.

Tañğa qadar yuqlamaq bilmegen

Qartiyniñ yüzüne baqam.

Oğluñ saña keldi, sevin ana!

Baqsa, müjde ketirdim saña.

Qasevetlendiñmi, yandıñmı maña?

Quvan, ana, kül, yırla, ana!

